
FS -  behandling: 

Personal- og økonomisjef - Odd Harald Dommersnes orienterte: 
Systemet Framsikt som vi no nyttar til rapportering har og ein politikarmodul. Det vil bli gitt 
opplæring og ein kan hente ut dei rapportane ein ønskjer å sjå på.  
Samstundes har administrasjon strama opp rutinane for rapportering. Dette er det avdelingsleiarane 
som skal føreta.  
Odd Harald Dommernes gikk gjennom rapporten og formannskapet kommenterte til einskilde punkt 
undervegs:  
Varaorførar Inger Lise Brekke (H) kommenterte ang. reinhald at det er dyrt for kommunen å ha desse 
tenestene, å setje ut denne type tenester kan vere noko å tenkje på. Spesielt i samband med ekstra 
oppgåver som nedvask og covid slik at ein ikkje "bruker opp" dei tilsettte og får sjukefråver av den 
grunn. Kommunalsjef Thomas Lindås svar til dette at kommunen nyleg har valt å satse innan reinhald 
og at ein ikkje har sett effekten av dette endå. Ein del tilsette skal ta fagbrev innan reinhald og det 
kan og hjelpe til at ein jobbar annleis og betre framover.  Når det gjeld kostnadar må ein og sjå 
samanhengen med covid-19.  
(Inger Lise Brekke går frå møte og vara Ann Kristin Leirvåg tiltrer møtet) 
Ordførar Per Lerøy (Ap) påpeikar at vi ikkje har frislepp av midlar, vi skal og bygge disposisjonsfond. 
 
Reidar Øksnes (Sp) - har vi skrifteleg avtalar? Sett attende har det vore ein del avtalar som ikkje har 
vore heilt heldig.  
 
Ordførar Per Lerøy (Ap) - ja når vi inngår noko forpliktande må det vere skriftleg, vi kan ikkje tillate 
oss å inngå lause avtalar. Svært bra at vi har to juristar i organisasjonen. Det synes som at 
administrasjon har god kontroll på avtalar no.  
Kommunalsjef Thomas Lindås - vi er styrt av et lovverk i det vi gjer, og vi er nok vorte meir besvisst på 
dette med skriftleg dokumentasjon. Vi dokumenter nok ikkje alle samtalar med innbyggjarane, men 
har eit stort fokus på å dokumentere det som er viktig.  
Ordførar Per Lerøy (Ap) - Uformelle samtalar innan byggesak er og viktig. Vi skal gi råd til dei som har 
spørsmål. Innbyggjarane set stor pris på at vi har ei open dør og gir dei råd på vegen. Det er svært 
viktig at vi held fram med det.  



 

 

Reidar Øksnes (Sp) - Det må vere slik at ein kan få vite kva ein treng før ein sender inn søknad. Det 
skal ikkje bli slik som i nokre andre kommunar, der ein må søkje for så å få avslag, men 
administrasjonen må gi realistiske råd.  
Kommunalsjef Thomas Lindås - det er mange uformelle møter. I samband med byggesaker har ein 
også førehandskonferansar. Dette er gratis i Austrheim kommune og blir dokumentert i 
sakssystemet.  
Morten Sognnes (H) - vil gi ros til plan og bygg i Austrheim. Det er annleis i nabokommunar, i 
Austrheim opplever innbyggjarar og næringsliv at dei får hjelp. Det blir lagt merke til og slikt skaffar 
aktivitet i kommunen vår.  

Saksopplysninger: 

Bakgrunn. I økonomireglementet til Austrheim står det fylgjande om rekneskapsrapportering. 

3.3 Oppfølging av budsjett og rapportering 

Budsjettet skal følgjast opp gjennom budsjettåret, og økonomiske data skal rapporterast inntil 
kommunesstyret og formannskapet etter gjennomgang på alle tenesteområde. Det skal itillegg 
rapporterast til det nasjonale informasjonssystemet KOSTRA (Kommune-StatRapportering). 

3.3.1 Rapportering til politisk nivå 

Rådmannen har ansvaret for å rapportera om den økonomiske situasjonen til politisk nivå. Ved 
utgangen av kvar tertial skal rådmannen legga fram rapport til kommunsetyre, det vert rapportert til 
formannskapet på månadsnivå. Rapporteringa skal ha fokus på å avdekka eventuelle avvik i høve 
vedtatt årsbudsjett, tiltak for å oppnå balanse, prognose for året, utviklinga innanfor tenesteområda, 
oppnådde resultat/målsettingar og status på eventuelle politiske vedtak. Dersom det er endringar i 
budsjettet, skal dette også leggast fram til behandling i tertialrapport. Årets 3.tertialrapport vert lagt 
fram i desember og er ein forenkla rapport som inneheld eventuelle budsjettjusteringar. Fullstendig 
rapport for året som inkluderar 3.tertial vert lagt fram med årsmelding. Tertialrapportane skal 
handsamast i kommunesstyret. 

3.3.2 Rapportering til administrativ leiing. Den einskilde kommunalsjef skal skriftleg rapportera til 
rådmann. Månadsrapportering skal innehalda ei oversikt over periodisert budsjett, forbruk i perioden 
og avvik for kvar einskild eining. Rapporteringa skal ha fokus på å avdekka eventuelle avvik i forhold 
til tildelt ramme i budsjettåret, og tiltak for å oppnå balanse. Økonomikontoret skal bistå i arbeidet, 
men rapporteringa er eit leiaransvar. 



 

 

Vi har nå frå juli månad tatt i bruk Framsikt som rapporteringsverktøy, og vi har samstundes iverksett 
fylgjande rapportering linjer. 

 

Vurdering 

Kostnader 

Vi har eit budsjett på 154,3 millionar kroner og det er rekneskapsført 162,8 millionar kroner noko 
som gjev eit avvik på 8,4 millionar på kostnadssida. Det er særs viktig og ha fokus på kostnadssida og 
det vært jobba godt i heile organisasjonen for å halde kostnadane nede. 

Inntekter 

 Vi har eit budsjett på 170,9 millionar og det er rekneskapsført 182,8 millionar noko som gjev eit 
positivt avvik på 11,9 millionar kroner. Det er særleg meir i rammetilskott og høgare skatt på inntekt 



 

 

og formue som gjev desse gode tala. 

 

 

Konklusjon 

Samla så har Austrheim kommune etter 7 månaders drift eit resultat som er 3,4 millionar betre enn 
budsjett. Kommunedirektøren peikar på at ein framover må har særs fokus på kostnadskontroll. Ved 
at vi nå har iverksett bruk av Framsikt i rapporteringa vil det være enklare og fylje opp alle einingar 
økonomisk. 

 

         

 


